
	1. «Հարավային ջրավազանային կառավարման տարածքի 2025-2030 թվականների կառավարման պլանը հաստատելու և Հայաստանի Հանրապետության կառավարության 2016 թվականի մայիսի 26-ի N539-Ն որոշումը ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետում անհրաժեշտ է նշել ՀՀ կառավարության 2016 թվականի մայիսի 26-ի N539-Ն որոշման լրիվ անվանումը, մասնավորապես՝ լրացնել վերնագիրը: Հիշյալ դիտողությունը բխում է «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջներից:
2. Նախագծի հավելվածի 2-րդ կետում անհրաժեշտ է նշել ԵՄ ջրի շրջանակային դիրեկտիվի վավերապայմանները, իսկ «շրջակա միջավայրի նախարարի 27.01.2023թ. «Ջրավազանային կառավարման պլանի բովանդակությունը հաստատելու մասին» N26-Ն հրամանի» բառերն անհրաժեշտ է փոխարինել «ՀՀ շրջակա միջավայրի նախարարի 2023 թվականի հունվարի 27-ի թիվ 26-Ն հրամանի» բառերով՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջները:

3. Նախագծի հավելվածի 3.1-ին աղյուսակից հետո նշված օտարալեզու բառերն ու նախադասություններն անհրաժեշտ է նշել նաև հայերեն տարբերակով՝ համաձայն «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջների: Նույն դիտողությունը վերաբերում է նաև ամբողջ տեքստին:


4. Նախագծի հավելվածի 34-րդ կետում «ձեռնարկությունները» բառն անհրաժեշտ է փոխարինել «կազմակերպությունները» բառով՝ նկատի ունենալով ՀՀ քաղաքացիական օրենսգրքի պահանջները: Նույն դիտողությունը վերաբերում է ամբողջ տեքստին:

5. Նախագծի հավելվածի 36-րդ կետում «2024թ.», «2023թ․» բառերն անհրաժեշտ է փոխարինել համապատասխանաբար «2024 թվականի», «2023 թվականի» բառերով: Միաժամանակ, ամբողջ տեքստում «թ.» հապավումն անհրաժեշտ է փոխարինել «թվական» բառի համապատասխան հոլովաձևով:



6. Նույն կետում «որոշուման» բառն անհրաժեշտ է փոխարինել «որոշման» բառով:



7. Նախագծի հավելվածում բոլոր աստղանիշերով և թվերով նշված ծանոթագրություններն ու բացատրություններն անհրաժեշտ է նշել կետերի, ենթակետերի կամ պարբերությունների տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի պահանջները:

8. Նախագծի հավելվածի 37-րդ կետում հղում է կատարված ՀՀ կառավարության 2018 թվականի հունվարի 25-ի №57-Ն որոշմանը, որտեղ խոսքը գնում է  ՀՀ կառավարության 2011 թվականի հունիսի 30-ի N 927-Ն որոշման մեջ փոփոխություն կատարելուն: 
Այդ առումով հայտնում ենք, որ անհրաժեշտ է հղում կատարել հիմնական ակտին՝ համաձայն «Նորմատիվ իրավական ակտերի մասին» օրենքի 17-րդ հոդվածի 3-րդ մասի պահանջների: Նույն դիտողությունը վերաբերում է նաև հավելվածի 53-րդ կետին:
9. Նախագծի հավելվածի աղյուսակ 6.2-ի կետերի, ենթակետերի և պարբերությունների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին: Նույն դիտողությունը վերաբերում է ամբողջ տեքստին:

10. Նախագծի հավելվածի աղյուսակ 13.2-ի վերնագրից հետո նշված ծանոթագրություններում անհրաժեշտ է հստակ նշել, թե որ օրենսգրքի հոդվածների և նրանց մասերի մասին է խոսքը: Նույն դիտողությունը վերաբերում է նաև 72-րդ կետից հետո նշված ծանոթագրությանը:


11. Նախագծի հավելվածի 86-րդ կետում «ՀՀ-ում» բառերն անհրաժեշտ է փոխարինել «Հայաստանի Հանրապետությունում» բառերով: Նույն կետի 5-րդ ենթակետում անհրաժեշտ է նշել ՀՀ կառավարության 2023 թվականի հոկտեմբերի 5-ի N 1717-Լ որոշման կրճատ անվանումը, իսկ 7-րդ ենթակետում՝ «2022 թ. նոյեմբերի 3-ի N 1692-Լ ՀՀ կառավարության որոշումը» բառերը փոխարինել «ՀՀ կառավարության 2022 թվականի նոյեմբերի 3-ի N 1692-Լ որոշումը» բառերով:
    Ուսումնասիրելով «Հարավային ջրավազանային կառավարման տարածքի 2025-2030 թվականների կառավարման պլանը հաստատելու և Հայաստանի Հանրապետության կառավարության 2016 թվականի մայիսի 26-ի N 539-Ն որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) ներկայացնում ենք հետևյալը․
1. Ներպետական օրենսդրության պահանջներին համապատասխանելիության վերաբերյալ․
1.1. «Նորմատիվ իրավական ակտերի մասին» ՀՀ օրենքի 6֊րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Եվրոպական միության օրենսդրությանը մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝
1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:
Նախագծի հիմնավորումներում հղում է կատարվում Եվրոպական խորհրդարանի և Խորհրդի 2000 թվականի հոկտեմբերի 23-ի 2000/60/EC հրահանգին:
Վարչապետի 2019 թվականի հունիսի 1-ի N 666-Լ որոշմամբ հաստատվել է Հայաստանի Հանրապետության և Եվրոպական Միության և ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզի (այսուհետ՝ Ճանապարհային քարտեզ) 99-րդ կետի ներքո՝ «Ջրի որակը և պաշարների կառավարումը» սահմանվում են այդ ոլորտում իրականացման ենթակա գործողությունները, այդ թվում նաև 2000/60/EC Հրահանգի մոտարկումը:  
Հրահանգի մոտարկման համար սահմանվում են հստակ պահանջներ՝  «(...)օրենսդրության վերանայում և լիարժեք մոտարկում, այդ թվում նաև՝ վեց ջրավազանային տարածքային կառավարման բաժինների համար ջրավազանային տարածքային կառավարման պլանների վերանայում և հաստատում(...)»:
Այսինքն՝ ենթադրվում է նաև ջրային ոլորտի օրենսդրության վերանայում, դրա հիման վրա ջրավազանային տարածքային կառավարման պլանների վերանայում և հաստատում:
Մինչդեռ, ներկայացված Նախագծի հիմնավորումներում ջրային ոլորտի օրենսդրության փոփոխությունների (այդ թվում նաև մինչև Նախագծի մշակումն իրականացված) վերաբերյալ տեղեկություններ ներկայացված չեն:
Հաշվի առնելով այն հանգամանքը, որ հրահանգի կոնկրետ հոդվածներ նշված չեն, ապա հրահանգը ենթակա է մոտարկման ամբողջությամբ:
1.2. 2000/60/ԵՀ Հրահանգը՝ Ջրի շրջանակային հրահանգ (Water Framework Directive, WFD) սահմանում է ներցամաքային մակերեսային ջրերի, անցումային ջրերի, ծովային ջրերի և ստորերկրյա ջրերի պաշտպանության սկզբունքներ և պաշտպանության շրջանակ: Այն ներմուծում է գետային ավազանի կառավարման վրա հիմնված ջրային ռեսուրսների կառավարման համապարփակ մոտեցում:
Այն պահանջում է «լավ վիճակ» (good status) ապահովել բոլոր ջրային մարմինների համար: 
Հրահանգի 2-րդ հոդվածը տրամադրում է հիմնական հասկացությունների սահմանումը, այդ թվում նաև ջրերի տեսակները և «լավ վիճակ» հասկացության որակական պահանջները:
Մասնավորապես՝ Հոդված 2-ի 18-րդ կետի համաձայն՝ ներցամաքային ջրերի «լավ վիճակը» ենթադրում է ջրի Էկոլոգիական (կենսաբանական) և քիմիական լավ վիճակ: Էկոլոգիական և քիմիական վիճակի որակական հատկանիշները տրված են հրահանգի հավելվածներով: Օրինակ՝ Հավելված 5-ը սահմանում է էկոլոգիական որակի տարրերը՝ ջրային ֆլորայի (ֆիտոպլանկտոն, մակրոֆիտներ), անողնաշարավորներ, ձկների ֆաունա կազմը և առատությունը, հիդրոմորֆոլոգիական պայմանները. գետի շարունակականությունը, հոսքը և ենթաշերտի կառուցվածքը, ֆիզիկաքիմիական տարրեր՝ ջերմաստիճան, թթվածնի մակարդակ, աղիություն, pH, սննդանյութեր (օրինակ՝ նիտրատներ և ֆոսֆատներ) և այլն:Նման որակական պահանջների առկայությունը ենթադրում է, որ մոտարկման և դրանից բխող այլ քաղաքականության փաստաթղթերը մշակելիս պետք է առաջնորդվել և ապահովել այդ պահանջների ամբողջական տեղայնացումը: 
Հրահանգի 3-րդ հոդվածը սահմանում է գետային ավազանների շրջանների (river basin districts) կառավարման կազմակերպման պահանջները: 
Պետությունը պետք է ձեռնարկի համապատասխան միջոցներ, մասնավորապես՝ մոնիթորինգի համակարգ, ներցամաքային մակերեսային և ստորգետնյա ջրերի որակի գնահատման համար՝ ապահովելով աղտոտիչների քանակի նվազեցումը, մեղմելու ջրհեղեղների, երաշտների հետևանքները:Հոդված 11-ի համաձայն՝ պետությունները պարտավորվում են մշակել և կիրառել համապատասխան ծրագրեր (միջոցառումներ):
Միջոցառումների ծրագիրը (PoM) քաղաքական, իրավական, տեխնիկական, վարչական և տնտեսական գործողություններ են, որոնք պետք է իրականացվեն պետությունների կողմից, որպեսզի.
1. Կանխվի ջրային մարմինների վիճակի վատթարացումը,
1. «լավ վիճակ» ապահովվի ներցամաքային մակերեսային և ստորերկրյա ջրային մարմինների համար,
1. նվազեցվի առաջնահերթ նյութերից աղտոտվածությունը,
1. կառավարվի ջրի ստացումը և ջրօգտագործումը, 
1. վերահսկվի ջրային միջավայրի վրա հնարավոր ճնշումները: 
Այն ներառում է պարտադիր հիմնական միջոցառումներ և լրացուցիչ միջոցառումներ: 
Հրահանգը պահանջում է նման պարտադիր ծրագրերի ընդունում, գետային ավազանների կառավարման համար լիազորված մարմինների նշանակում: 
Հոդված 13-ը սահմանում է Գետային ավազանների կառավարման ծրագրերը (RBMPs), դրանց ներկայացվող պահանջները: 
Հոդված 14-ը սահմանում է ակտիվ հանրային ներգրավվածության պահանջ՝ ակնկալելով, որ պետությունները պետք է խրախուսեն բոլոր շահագրգիռ կողմերի ակտիվ ներգրավվածությունը գետավազանային կառավարման պլանների մշակման, վերանայման և թարմացման գործում: Ներգրավվածությունը ենթադրում է նաև հիմնական փաստաթղթերի հասանելիություն և խորհրդատվություն: 
2. ԵՄ հրահանգների բովանդակային համապատասխանելիության վերաբերյալ (խնդրում ենք հաշվի առնել, որ Նախագիծն ունի նաև ջրի որակական (քիմիական և էկոլոգիական) զգալի ծավալի տեխնիկական բնութագրիչներ, որոնց համապատասխանելիության գնահատում չի իրականացվել)․
«Հարավային  ջրավազանային  տարածքի  2016-2021 թվականների կառավարման պլանը և արդյունավետ կառավարմանն ուղղված առաջնահերթ միջոցառումները հաստատելու մասին» Նախագիծն[footnoteRef:1] ընդհանուր առմամբ համապատասխանում է Հրահանգով սահմանված միջոցառումների ծրագրին, դրա հիմնական բաղադրիչներին ներկայացվող պահանջներին:  [1:  Արդարադատության նախարարության եզրակացությունում նշված Նախագծի անվանման մեջ առկա է վրիպակ և Նախագծի անվանումը շարադրվում է հետևյալ խմբագրությամբ՝  «Հարավային ջրավազանային կառավարման տարածքի 2025-2030 թվականների կառավարման պլանը հաստատելու և Հայաստանի Հանրապետության կառավարության 2016 թվականի մայիսի 26-ի N 539-Ն որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագիծ։] 

Այն սահմանում է հստակ տարածք՝ Սյունիքի մարզում (ընդգրկելով մարզի տարածքն ամբողջությամբ), այն տրամադրում է նաև համապատասխան տարածքի նկար-քարտեզ: 
Նախագիծը հստակ ներկայացնում է կլիմայի, երկրաբանական և հիդրոերկրաբանական վիճակը, ջրաբանական և ջրագրական բնութագրիչները, ջրային ռեսուրսները և պաշարները:
Նախագիծը, դրա համար ներկայացված հիմնավորումները չեն ներկայացնում Հրահանգի 14-րդ հոդվածից բխող պահանջների և գործողությունների կատարման մասին տեղեկություններ: Սա կարևոր է Հրահանգի ընդհանուր մոտարկման և դրանով կարգավորվող հարաբերությունների առնչությամբ հանրային մասնակցության, խորհրդակցությունների կատարումն ապահովելու համար: 
Հետևաբար, առաջարկում ենք. 
Վերանայել և լրամշակել Նախագծի հիմնավորումները՝ ներկայացնելով՝
1. իրականացված 2000/60/EC Հրահանգի մոտարկմանն ուղղված օրենսդրական փոփոխությունների իրականացման մասին տեղեկություններ, 



1. Հրահանգի այն կոնկրետ հոդվածները, դրանց պահանջները, որոնց ուղղված է Նախագիծը, 





1. Հրահանգի 14-րդ հոդվածով նախատեսված գործողությունների կատարման մասին տեղեկությունները:
	Ընդունված է
Կատարվել է համապատասխան լրացում։



Ընդունված է
Կատարվել են համապատասխան փոփոխություններ։



Ընդունված է
Կատարվել են համապատասխան փոփոխություններ։

Ընդունված է
Կատարվել են համապատասխան փոփոխություններ։

Ընդունված է
Կատարվել են համապատասխան փոփոխություններ։



Ընդունված է
Կատարվել է համապատասխան փոփոխություն։

Ընդունված է
Կատարվել են համապատասխան փոփոխություններ։

Ընդունված է
Կատարվել են համապատասխան փոփոխություններ


Ընդունված է
Կատարվել են համապատասխան փոփոխություններ

Ընդունված է
Կատարվել են համապատասխան փոփոխություններ


Ընդունված է
Կատարվել են համապատասխան փոփոխություններ
















































































































Ընդունված է
Նախագծի հիմնավորման 1-ին և 2-րդ մասերում կատարվել են համապատասխան լրացումներ։

Ընդունված է
Նախագծի հիմնավորման 1-ին և 2-րդ մասերում կատարվել են համապատասխան լրացումներ։


Ընդունված է
Նախագծի հիմնավորման 4-րդ մասում կատարվել են համապատասխան լրացումներ։

	2. ԱՆՎՏԱՆԳՈՒԹՅԱՆ ԽՈՐՀՐԴԻ ԳՐԱՍԵՆՅԱԿ
	23.04.2025թ.

	
	N /40.39/13386

	Առաջարկություններ և դիտողություններ չկան
	-

	3. ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ 
	23.04.2025թ.

	
	N 1111/22422

	Առաջարկություններ և դիտողություններ չկան
	-

	4. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ 
	21.04.2025թ.

	
	N01/8647

	1. Հավելվածի աղյուսակ 14.1-ում «ԳՎՕՄ-ի ներդնում պիլոտային բնակավայրերում» տողը խմբագրել հետևյալ բովանդակությամբ.
	Գյուղատնտեսության ոլորտում ոռոգման առաջադիմական տեխնոլոգիաների ներդրմանն աջակցության տրամադրում 

	Հարավային ՋԿՏ-ի    տարածքում
	ԷՆ, համայնք
	Օրենսդրությամբ չարգելված աղբյուրներ (միջազգային դոնոր կազմակերպություններ)
	6 հա
	2.0
	12.0


2. Հավելվածի աղյուսակ 14.1-ում «Անասնապահության ոլորտից ջրային ռեսուրսների վրա էական ճնշումների մեղման նպատակով գոմաղբի կառավարման համակարգի ներդնում» տողի միջոցառումը հանել՝ քանի որ  փոքր մասշտաբներով գոմաղբի վերամշակման կենտրոնների հիմնումը տնտեսապես արդյունավետ չէ:
	Ընդունված է
Հավելվածի 14.1-րդ աղյուսակում կատարվել են համապատասխան փոփոխություններ


Ընդունված է
	Հավելվածի 14.1-րդ աղյուսակում կատարվել են համապատասխան փոփոխություններ

	5. ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ 

	25.04.2025թ.

	
	N43/6/107430

	1. Նախագծի հավելվածի 14․1․ «Հարավային ՋԿՏ-ի միջոցառումների ծրագիրը, իրականացման ժամանակացույցը և ֆինանսական գնահատման արժեքը» աղյուսակում լրացնել «Համակատարող» սյունակ՝ սահմանելով միջոցառումների կատարման ուղղությամբ համակատարողների շրջանակը,


2. [bookmark: _Hlk195618819]Նախագծի հավելվածի 14․1․ «Հարավային ՋԿՏ-ի միջոցառումների ծրագիրը, իրականացման ժամանակացույցը և ֆինանսական գնահատման արժեքը» աղյուսակի 1-ին սյունակի «Հարավային ՋԿՏ-ում հիդրոօդերևութաբանական վտանգավոր երևույթների նախազգուշացում» միջոցառման պատասխանատու կատարող սահմանել ՀՀ շրջակա միջավայրի նախարարությանը՝ հիմք ընդունելով «Հիդրոօդերևութաբանական գործունեության մասին» օրենքի 11-րդ հոդվածը և ՀՀ կառավարության 2018 թվականի հունիսի 11-ի N 745-Լ որոշման 3-րդ գլխի 11-րդ կետի 22․1-ին ենթակետը, իսկ համակատարող՝ համապատասխան տեղական ինքնակառավարման մարմիններին և ՀՀ ներքին գործերի նախարարությանը՝ հիմք ընդունելով «Արտակարգ իրավիճակներում բնակչության պաշտպանության մասին» օրենքի 13-րդ հոդվածի 1-ին մասի «զ)» կետը և 16-րդ հոդվածի 1-ին մասի «ե)» կետը, ինչպես նաև՝ ՀՀ կառավարության 2017 թվականի ապրիլի 6-ի N 346-Ն որոշմամբ սահմանված կարգի 2-րդ գլխի 13-րդ կետը,

3. Նախագծի հավելվածի 14․1․ «Հարավային ՋԿՏ-ի միջոցառումների ծրագիրը, իրականացման ժամանակացույցը և ֆինանսական գնահատման արժեքը» աղյուսակի 1-ին սյունակի «Հեղեղավտանգ տարածքների քարտեզագրում, մոդելավորում և ռիսկերի գնահատում» միջոցառման համակատարող սահմանել նաև ՀՀ շրջակա միջավայրի նախարարությանը՝ հիմք ընդունելով ՀՀ կառավարության 2024 թվականի հուլիսի 25-ի N 1158-Ն որոշումը, ինչպես նաև՝ ՀՀ տարածքային կառավարման և ենթակառուցվածքների  նախարարությանը, Կադաստրի կոմիտեին և համապատասխան տեղական ինքնակառավարման մարմիններին՝ հիմք ընդունելով ՀՀ արտակարգ իրավիճակների նախարարի 2019 թվականի դեկտեմբերի 30-ի N 1460 հրամանի Հավելված 2-ով հաստատված համայնքի աղետների ռիսկի կառավարման պլանը, որով աղետների ռիսկի նվազեցման միջոցառումների կազմակերպումը և իրականացումը, արտակարգ իրավիճակներում գործելու ընթացակարգերի սահմանումը, արտակարգ իրավիճակներում համայնքի բնակիչների պաշտպանության կազմակերպումը վերապահված է համայնքի ղեկավարի որոշմամբ ստեղծված աղետների ռիսկի կառավարման խորհրդին,
4. Նախագծի հավելվածի 14․1․ «Հարավային ՋԿՏ-ի միջոցառումների ծրագիրը, իրականացման ժամանակացույցը և ֆինանսական գնահատման արժեքը» աղյուսակի 1-ին սյունակի «Արտակարգ իրավիճակների կանխարգելում» միջոցառման պատասխանատու կատարող սահմանել ՀՀ տարածքային կառավարման և ենթակառուցվածքների նախարարությանը՝ հիմք ընդունելով ՀՀ տարածքային կառավարման և ենթակառուցվածքների նախարարի 2021 թվականի մարտի 10-ի N 16-Լ հրամանով հաստատված Ջրային կոմիտեի կանոնադրության 3-րդ գլխի 10-րդ կետի 27-րդ ենթակետը, իսկ համակատարող՝ ՀՀ ներքին գործերի նախարարությանը և համապատասխան տեղական ինքնակառավարման մարմիններին,

5. Նախագծի հավելվածի 15-րդ «Ջրավազանային կառավարման տարածքում հնարավոր ազդեցություն ունեցող ծրագրերի, ռազմավարությունների, հայեցակարգերի, պլանների և այլ ծրագրային փաստաթղթերի գույքագրում» գլխի 82-րդ կետի 5-րդ ենթակետը շարադրել հետևյալ խմբագրությամբ․
«5) Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին» ՀՀ կառավարության 2023 թվականի հոկտեմբերի 5-ի N 1717–Լ որոշում։
Ռազմավարությունն ընդգրկում է աղետների ռիսկի կառավարման ոլորտում պետական քաղաքականության շրջանակը, մասնավորապես՝ աղետների ռիսկի կանխարգելմանը, պատրաստվածության բարձրացմանը, արտակարգ իրավիճակներին արձագանքմանը, կանխարգելմանը և դրանց հետևանքների նվազեցմանը, վերացմանն ու հետաղետային վերականգնմանն ուղղված գործընթացները։
Ռազմավարությամբ նախատեսված է Սյունիքի մարզում տեղադրված կամ վերազինված հիդրոօդերևութաբանական ավտոմատացված կայանների առկայություն։»։
	Ընդունված է
14.1-րդ աղյուսակում կատարվել են համապատասխան փոփոխություններ

Ընդունված է
14.1-րդ աղյուսակում «Հարավային ՋԿՏ-ում հիդրոօդերևութաբանական վտանգավոր երևույթների նախազգուշացում» միջոցառման հիմնական կատարող է սահմանվել ՇՄՆ-ն, իսկ համակատարողներ Համայնքը և ՆԳՆ-ն։

Ընդունված է
14.1-րդ աղյուսակում կատարվել են համապատասխան փոփոխություններ









Ընդունված է
14.1-րդ աղյուսակում կատարվել են համապատասխան փոփոխություններ




Ընդունված է
Հավելվածի 15-րդ գլխի 82-րդ կետի 5-րդ ենթակետը խմբագրվել է։  

	6. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ  ՆԱԽԱՐԱՐՈՒԹՅՈՒՆ 
	25.04.2025թ.

	
	NԴԽ//13505

	Նախագծի հավելվածի 14.1 աղյուսակի «Ջրամբարաշինություն» միջոցառման մեջ նշված տեղեկատվությունը ենթակա է լրամշակման. 
1. «Լիճքի ջրամբարի ընդհանուր ծավալը կազմում է 3.76 մլն.մ3, իսկ ջրամբարի շինարարական աշխատանքների նախահաշվային արժեքը 8.92 մլրդ ՀՀ դրամ է», 
2. «Խնձորեսկի ջրամբարը նախատեսված է ՀՀ Սյունիքի մարզի 1500 հեկտար գյուղատնտեսական մշակաբույսերի ոռոգման համար՝ մոտեցնող ջրատարի վրա վթարային վիճակում գտնվող դյուկերի փոխարեն նոր ջրաղբյուր ստեղծելու նպատակով 5.2 մլն.մ3  ծավալով: Ջրամբարի համար ջրաղբյուր են հանդիսանում Կարկաչուն վտակի հեղեղային հոսքերը: Հաշվի առնելով, որ ջրամբարի համար չեն եղել բավարար ելակետային տվյալներ, ներկայումս պլանավորվում է մեկնարկել ջրամբարի իրագործելիության (տեխնիկատնտեսական հիմնավորման) ուսումնասիրությունները»: 
3. 14.1  աղյուսակի «Սպանդարյանի ջրանցքի վերանորոգման» միջոցառման մեջ անհրաժեշտ է ավելացնել՝ «Հայաստանի Համահայկական Հիմնադրամի պատվերով վերակառուցվում է «Սպանդարյանի» ջրանցքի սկզբնամասի 18.7կմ երկարությամբ հատվածը, որը ներկայումս գտնվում է համալիր փորձաքննության փուլում, օբյեկտի շինարարության ընդհանուր արժեքը կազմում է 1.18 մլրդ ՀՀ դրամ»: 




4. Գլուխ 14-ում բերված ԿՄԿ-ների վերաբերյալ տեղեկատվությունն անհրաժեշտ է հստակեցնել՝ հասկանալու համար, թե մաքրման ինչ աստիճան են դրանք ապահովելու:














5. Աղյուսակ 14.1-ում նշվում է, որ ԿՄԿ-ներն ունենալու են  մեխանիկական մաքրման և նստվածքի մշակման բլոկներ, ինչից կարելի է ենթադրել, որ դրանք իրականացնելու են միայն մեխանիկական մաքրում: Տվյալ դեպքում հարց է առաջանում՝ արդյոք նման ԿՄԿ-ների աշխատանքն արդյունավետ է և արդյոք ֆինանսական միջոցների ներդրումը միայն մեխանիկական մաքրում ապահովելու համար արդարացված է:






6. Աղյուսակ 14.1-ում «Կոմունալ-կենցաղային և անասնապահական կեղտաջրերի մաքրման համար կենսաբանական մաքրման լճակների կառուցում» միջոցառումը նախատեսում է կենսաբանական մաքրման  լճակների կառուցում, որը մեր դիտարկմամբ պետք է տեղայնացվի  կոնկրետ տարածաշրջանի բնակլիմայական պայմանների հետ: Խնդրահարույց է, թե Գորիսի և Սիսիանի տարածաշրջանների բարձրադիր գոտիներում խիստ կլիմայական պայմաններում ինչպես են տեղի ունենալու վերոգրյալ լճակներում գազափոխանակության գործընթացները, եթե դրանք ձմռան ամիսներին պատված լինեն սառցե շերտով։ Առհասարակ, կենսաքիմիական գործընթացների արագություններն էականորեն կախված են ջերմաստիճանից, և ցածր ջերմաստիճաններում այդ գործընթացների արագությունները կնվազեն, ինչը կհանգեցնի լճակների աշխատանքային գործընթացի  արդյունավետության նվազմանը։ 


7. Միաժամանակ տեղեկացնում ենք, որ Նախագիծը քննարկման է ուղարկվել համակարգի կազմակերպություններին՝ «Սյունիք» ՋՕԸ, «Ջրառ» ՓԲԸ և «Վեոլիա Ջուր» ՓԲԸ:
 
8. «Վեոլիա Ջուր» ՓԲԸ-ի կողմից ներկայացված տեղեկատվության համաձայն՝ Գլուխ 1-ի «Երկրաբանության և հիդրոերկրաբանության նկարագրություն» բաժնում բովանդակությունն ամբողջությամբ բացակայում է։ Նշվում է նաև, որ ներկայացված հավելվածում առկա չէ ջրային մարմիններին վերաբերող նկարագրությունը, հղում է կատարվում  http://swcadastre.env.am/  կայքէջին, որում տվյալները հասանելի չեն:
	

Ընդունված է
14.1-րդ աղյուսակում ճշգրտվել են Լիճքի և Խնձորեսկի ջրամբարների վերաբերյալ տվյալները։




Ընդունված է
14.1-րդ աղյուսակում «Սպանդարյանի ջրանցքի վերանորոգում» միջոցառման վերաբերյալ լրացվել է ՏԿԵՆ կողմից ներկայացված տեղեկատվությունը։

Ընդունված է
Գլուխ 14-ի 76-րդ կետը լրացվել հետևյալ նախադասությամբ «ԿՄԿ-ները  նախատեսվում է ապահովել մեխանիկական մաքրման, նստվածքի մշակման և կենսաբանական մաքրման համակարգերով։» ։ Համաձայն Ջրային օրենսգրքի անհրաժեշտ է ապահովել ջրային ռեսուրսների «լավ» կարգավիճակ՝ համաձայն  մակերևութային ջրային մարմինների կարգավիճակների ջրի որակի նորմերի։ 

Ընդունված է
14.1-րդ աղյուսակում միջոցառումը լրացվել է հետևյալ բառերով  «(ԿՄԿ-ի մեխանիկական մաքրման, նստվածքի մշակման բլոկների, կենսաբանական
մաքրման համակարգերի կառուցում) »։

Ընդունված է
Հաշվի առնելով ներկայացված խնդիրները՝ 14.1-րդ աղյուսակում «Կոմունալ-կենցաղային և անասնապահական կեղտաջրերի մաքրման համար կենսաբանական մաքրման լճակների կառուցում» միջոցառումը հեռացվել է։


Ընդունվել է ի գիտություն


Ընդունված է
Գլուխ 1-ի «Երկրաբանությունը և հիդրոերկրաբանությունը» մասը լրացվել է պահանջվող տեղեկատվությամբ և 1.4-րդ աղյուսակով։ Նախագծում առկա  http://swcadastre.env.am/  կայքէջի հղումների հասնելիությունն ապահովելու շուրջ առկա էին տեխնիկական խնդիրներ, որոնք վերացվել են։       

	7. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ 
	22.04.2025թ.

	
	N01/9-2/9447

	Նախագծում ներառված են ջրավազանային կառավարման տարածքի (ՋԿՏ) և ջրային ռեսուրսների ընդհանուր նկարագիրը, օգտագործելի ջրային ռեսուրսների, ռազմավարական և ազգային ջրային պաշարների հաշվարկը, գետերի էկոլոգիական թողքերի հաշվարկները, ջրավազանում ճնշումների և ազդեցությունների վերլուծությունը, ինչպես նաև 6-ամյա կտրվածքով միջոցառումների ծրագիրը:
Նախագծի վերաբերյալ առկա են հետևյալ դիտարկումները.
ա/ Նախագծի «14.1 «Հարավային ՋԿՏ-ի միջոցառումների ծրագիրը, իրականացման ժամանակացույցը և ֆինանսական գնահատման արժեքը» աղյուսակով (այսուհետ՝ Աղյուսակ) ներկայացված՝ Հարավային ՋԿՏ-ի միջոցառումների ծրագրի ծախսերի նախնական ֆինանսական գնահատականը կազմել է 22.6 մլրդ դրամ, որից 19.8 մլրդ դրամի ֆինանսավորման աղբյուր դիտարկվել են օրենսդրությամբ չարգելված աղբյուրները (միջազգային դոնոր կազմակերպություններ), մասնավորապես՝ 2-րդ, 3-րդ և 4-րդ կետեր (պատասխանատու մարմին՝ ՀՀ ՆԳՆ), 5-րդ, 11-րդ, 20-րդ և 23-րդ կետեր (պատասխանատու մարմին՝ ՀՀ ՇՄՆ, իրականացման ժամկետ՝ 2025-26թթ.), 15-րդ և 16-րդ կետեր (պատասխանատու մարմին՝ ՀՀ ԷՆ) և այլն: Մինչդեռ ներկայացված Նախագծի շրջանակներում բացակայում է ՀՀ պետական բյուջեի վրա ազդեցության ֆինանսական գնահատականը:
Միաժամանակ, հարկ է նշել, որ նշված միջոցառումների հիմնական մասի գծով ՀՀ 2025թ պետական բյուջեում, 2025-2027թթ. ՄԺԾԾ-ով, ինչպես նաև ներկայում քննարկվող 2026-2028թթ. ՄԺԾԾ քննակվող փաստաթղթի նախագծով միջոցներ նախատեսված չեն:
Հետևաբար, հանրային ֆինանսների կառավարման արդյունավետության տեսանկյունից, ինչպես նաև հաշվի առնելով առաջիկա տարիների ֆիսկալ սահմանափակումները՝ կարևորում ենք պետական բյուջեի վրա ազդեցության ֆինանսական գնահատականի առկայությունը և առաջարկում ենք «Ֆինանսավորման աղբյուր» սյունակում տարանջատել ֆինանսավորման աղբյուրները՝ սահմանելով յուրաքանչյուր ֆինանսավորման աղբյուրից ակնկալվող ֆինանսավորման չափը:
բ/ Առաջարկում ենք Աղյուսակի ֆինանսավորման աղբյուրը սյունակում «միջազգային դոնոր կազմակերպություններ» արտահայտությունը նշել միայն այն ժամանակ, երբ միջոցառման շրջանակում արդեն իսկ առկա է կնքված վարկային կամ դրամաշնորհային համաձայնագիր կամ սահմանված կարգով ընթանում են բանակցություններ:

գ/ Առաջարկում ենք Աղյուսակ 5.2 Հարավային ՋԿՏ-ում նախատեսվող ջրամբարների անվանացանկի՝ Մեղրի գետի գետավազանի ջրամբարների ցանկի Լիճք ջրամբարի տողի Կարգավիճակը սյունակում կառուցվող բառը փոխարինել Նախագծված բառով, քանի որ ջրամբարի կառուցման նախագիծը դեռևս չի քննարկվել Հանրային ներդրումային կոմիտեի նիստում և կառուցման աշխատանքները դեռևս չեն սկսվել:

դ/ Առաջարկում ենք Աղյուսակում ավելացնել համարակալում՝ օգտվելը կամ հղում կատարելը հեշտացնելու նպատակով:

	






Ընդունված է
 14.1-րդ աղյուսակում ֆինանսավորման աղբյուրները հստակեցվել են։  













Ընդունված է
 14.1-րդ աղյուսակում ֆինանսավորման աղբյուրները հստակեցվել են։  

Ընդունված է
Աղյուսակ 5.2-ում Լիճքի ջրամբարի կարգավիճակը փոփոխվել է «Նախագծված»։ 


Ընդունված է
 14.1-րդ աղյուսակը համարակալվել է։ 

	8. ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ 
	21.04.2025թ.

	
	N11/503

	Առաջարկություններ և դիտողություններ չկան
	-

	9. ՔԱՂԱՔԱՇԻՆՈՒԹՅԱՆ ԿՈՄԻՏԵ
	17.04.2025թ.

	
	N01/18.1/6037

	Առաջարկություններ և դիտողություններ չկան
	-

	10. ԿԱԴԱՍՏՐԻ ԿՈՄԻՏԵ
	18.04.2025թ.

	
	NՍԹ/8048

	Առաջարկություններ և դիտողություններ չկան
	-

	11. ՎԻՃԱԿԱԳՐԱԿԱՆ ԿՈՄԻՏԵ
	16.04.2025թ.

	
	NՎԿ/1-04/1810

· «Քանակական ճնշումներ. ջրառ և ջրամատակարարման ծառայություններ» մասը 
    Սույն մոտեցումն ամբողջությամբ հիմնված է ՋԹ-ի տվյալների վրա, ներառված չի ջրօգտագործման փաստացի տվյալների (ջրառ, նպատակային օգտագործում, ջրահեռացում և կեղտաջրեր) վրա հիմնված վերլուծությունը, որը հետագայում ևս հնարավոր չի լինի կատարել հիմնվելով միայն փաստացի ջրառի առցանց տվյալների վրա: Վիճակագրական հրապարակումները հիմնված են «Ջրօգտագործման մասին» Ձև N 2-ՏԱ (ՋՈՒՐ) (տարեկան) վարչական վիճակագրական հաշվետվությամբ հավաքվող տվյալների վրա, և դրանց նույնիսկ մասնակի բացակայությունը կարող է անդրադառնալ հաշվարկվող ցուցանիշների որակի վրա:

· Աղյուսակ 5.4-ում չկա չափման միավորներ 

	Ընդունված է
Կատարվել են համապատասխան փոփոխություններ։



Ընդունված է
Կատարվել են համապատասխան փոփոխություններ։






Ընդունված է
Կատարվել են համապատասխան փոփոխություններ։


Ընդունված է
Կատարվել են համապատասխան փոփոխություններ։




Պարզաբանում 
Նախագծի շրջանակներում կատարված քանակական ճնշումների վերլուծությունը կատարված է՝ հիմք ընդունելով ԵՄ Ջրի շրջանակային դիրեկտիվի պահանջները։  

Ընդունված է
Աղյուսակում լրացվել է չափման միավորը։

	12. ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	16.04.2025թ.

	
	N//12500

	Առաջարկություններ և դիտողություններ չկան
	-

	13.  ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	15.04.2025թ.

	
	N01//2768

	Առաջարկություններ և դիտողություններ չկան
	-

	14. ՍՅՈՒՆԻՔԻ ՄԱՐԶՊԵՏԱՐԱՆ
	25.04.2025թ.

	
	N01//02981

	Առաջարկություններ և դիտողություններ չկան
	-

	15. ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	02.05.2025թ.

	
	NԱԱ/04/14373

	«Հարավային ջրավազանային կառավարման տարածքի 2025-2030 թվականների կառավարման պլանը հաստատելու և Հայաստանի Հանրապետության կառավարության 2016 թվականի մայիսի 26-ի N539-Ն որոշումը ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ) վերաբերյալ դիտողություններ չկան:
Միաժամանակ, առաջարկում եմ Նախագծում ներառել դրույթներ ուղղված Հայաստանի Հանրապետության և Եվրոպական միության և Ատոմային էներգիայի եվրոպական համայնքի ու դրանց անդամ պետությունների միջև կնքված Համապարփակ և ընդլայնված գործընկերության համաձայնագրում ներառված Եվրոպական խորհրդարանի և Խորհրդի 2020/2184 հրահանգի ամբողջական ներդրմանը, մասնավորապես՝ խմելու ջրի  ջրհավաք ավազանի (բնապահպանական) մոնիթորինգ, վերջինիս արդյունքները խմելու ջրամատակարարման համակարգը շահագործող կազմակերպությանը տրամադրման մեխանիզմներ:
	Ընդունված է
14.3-րդ «Լրացուցիչ միջոցառումներ,   այդ թվում ֆինանսավորում չպահանջող» մասը լրացվել է մեխանիզմների սահմանման վերաբերյալ նոր կետով։


	16.  ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
	14.07.2025թ.

	
	NՊՆ/510/8128

	Առաջարկություններ և դիտողություններ չկան
	-

